
Hayidzintha gallas Galila biitta Qaana katama bossi 
yeza. Yesuusa indat ye bossayid yeza. Yesuusakka fa 
tamaaritayir wolla ye bossayid xeegintteeza. 



Woyne ushshii wurin, Yesuusa indat Yesuusako, «Unttis 
woyne ushshii wureeza» yeegeeza. Yesuusa indat ooso 
asitayiko, «E yinttis odeezibaz ababaz maaqqikokka 
oothoytta» yeegeeza.



Yesuusa ooso asitayiko, «Gaanitayid 
haathii kunthoytta» yeegeeza. Unttii 
gaanitayis doona hellodayis haathii 
kuntheeza. Yesuusa unttiko, «Yhatti 
duuqqii boss godayis inggoytta» yeegeeza.
                 Unttii ezisi inggeeza.



Boss godayis woyne ushshiko laamintteez haatha 
ganxxii bi7ii anapp ye7eezako erekka, zin haathii 
kuntheez ooso asitay eriza. 
Bossa goday machcho 
ekkizana xeegii, «Oonkka 
lo77o woyne ushshii asa 
tiinattii ushshiza. Yeezii 
asay uzhii aleezaypp 
guye haaxo ushsh 
inggiza. Zin neenii 
lo77o woyne 
ushshii yhanno 
hellodayis 
gaddeeza» 
yeegeeza.



Yesuusa yha tiina malata Galila biitta Qaana 
katama ootheeza; yeyida fa 
boncha beezeeza. 
E tamaaritay eza 
ammaneeza.



Yesuusa Phixiroosa kara gelodar Phixiroosa 
machchat indat oxe misha harger hargginttii woy7ii 
yezanno be7eeza. 



Yesuusa i kushayid bochcheezan garkk 
oxaynnee mishay eqqeeza. Paxxii 
denddii eza mokkeeza.



Hargintteez asa ubbitannee tuna ayyanitay aykkeez asa 
ubba omathi awa gelii lemi7ilem7odar eziko ke7eeza. 
Katama yez as ubbay 
yi7ii keethayis 
bale shiiqeeza. 



Yesuusa duma duma harger aykintteez gaame asita 
pathii, gaame tuna ayyanita kesseeza. E oonozako 
tuna ayyanitay ereeza. Zin Yesuusa unttan nashshoda 
kayeeza.



Pathiza Wolqqa ezipp kezii asii ubba pathiza 
gishos asay eza bochchodayis koyiza.



Oyddii asitay pettii sila atha 
tookkii eziko ke7eeza. 



Asay gaanggeez gishos atha 
Yesuusako shiishodayis unttis 
danda7inttaam ixxin, Yesuusa yeza 
baggayir keetha qaarii, siitingga qawuxii 
atha e woyi7eez arssatira sulle dakkii 
Yesuusa tiinayid 
wotheeza. 



Yesuusa u ammana bi7ii, ya sila atha, «Ta na7ayyo, ne 
nagaray atto gintteeza» 
yeegeeza. «Ta neeko 
yhatt odiza, dendii ne 
arssa tookkii ne 
kara qitoba» 
yeegeeza.



Yesuusa yhammadayis wogolo gancce gelodar e 
tamaaritaykka ezar yhammadayis 
kaalleeza. Unttii qoppekka yezin, 
wolqqama gotte abbayil afa 
denddin wogolay 
mitinttodays helleeza. 
Zin Yesuusa gentteeza. 



Yesuusa unttiko, «Yinttanno, ammano pacceezitayyo, 
abis yashitte?» yeegeeza. Denddii, carkkannee gota 
seerin ellisii ubba baz cicirkk geeza. E tamaarttay 
malabaz gi, «yhayi, hara attozin, 
gotenne abba kiitinttizay 
waafa aso?» yeegeeza.



Xoossay yha alame qadhdheez 
gishos fa Na7a petta aath inggod 

hellodayis cer doseezay eza 
ammaniza ubbitay medhina 
laattoday garkkepp attin 

dhabaamay garkke. 



Romans 3:23 Asii ubbay nagara ootheeza; Xoossii unttis 
inggeez bonchchaypp facceza. 

Romans 6:23 Nagaras damoozay yhayiqo. Zin 
Xoossay, nu Goda Kiristtoos Yesuusa baggar 

ingginttizay medhina de7o.

Hebrews 9:27 As ubbayis pettii toke yhayqqodayis 
yeypp guye pirddinttodayis beeziza. 

Ephesians 2:8,9 Yi paxeezay ammano baggar E aadho 
keehatithayira. Yeykka, Xooss imotapp attin yi oosor 
benttekkaya. Oonkka ceeqinttaamay garkk paxotith 

aadho keehatithay bentteezay as oosor baaya.  



Romans 10:9,10 «Yesuusa Goda» gi ne doonar 
markkatikonnee Xoossay eza yhayiqopp dentheezana ne 
wozinar ammaniko, ne attoda. Asii fa wozinar ammanii 

xilliza; fa doonar markkattii attiza. 

John 3:16,17 Xoossay yha alame qadhdheez gishos fa 
Na7a petta aath inggod hellodayis cer doseezay eza 
ammaniza ubbitay medhina laattoday garkkepp attin 

dhabaamay garkke. Xoossay fa Na7a yha alame 
kiitteezay alame pirddodayis baazin alama 

E baggar ashshodayisii.

1 John 5:11-13 Yikkee, markkatithay yhay; Xoossii nuus 
medhina de7o inggeeza; ye de7aykka e Na7ayir yez 

yeegizaya. Xooss Na7ay yez ooskka de7o yeza. Xooss 
Na7ay baa ooskka de7o baaya. Xooss Na7a ammaniza 

yinttis medhina de7o yezana yi eroday garkk yhay 
yinttis ta xaafeeza.  

